Дзяржаўная ўстанова адукацыі “Гімназія №1 г. Жлобіна”

Тэма работы

“Проста аб складаным, або Выкарыстанне прыёму “Віртуальны пакой” на ўроках беларускай мовы як сродку фарміравання камунікатыўных уменняў  і арганізацыі самастойнай вучэбна-пазнавальнай дзейнасці вучняў”

Аўтар: Аўласцова Н. М.,

настаўнік беларускай мовы і літаратуры  вышэйшай катэгорыі

У сваёй педагагічнай дзейнасці часта сутыкаюся з наступнай праблемай:  сучасныя дзеці і падлеткі аддаюць перавагу камунікацыі праз лічбавыя носьбіты, выкарыстоўваючы найперш візуальную інфармацыю. Многія з іх, на жаль, чытаюць мала твораў мастацкай літаратуры, маюць бедны слоўнікавы запас, не могуць правільна і паслядоўна выкладаць свае думкі, з цяжкасцю  пераказваюць змест параграфа, тэкст прачытанага твора. 

Магчымасці такой формы, як пераказ, у фарміраванні камунікатыўных уменняў вучняў вялізныя. Пераказ на ўроках мовы дапамагае вучням авалодаць агульнаадукацыйным (метапрадметным) уменнем, якое патрэбна ім на ўсіх уроках, а таксама ў жыцці: пераказ зместу матэрыялу ў падручніку, прачытанай кнігі, прагледжанага кінафільма і г. д. Існуюць розныя  прыёмы фарміравання навыкаў звязнага маўлення. Адным з іх з’яўляецца  прыём “Віртуальны пакой”, які дапамагае складаную праблему вырашыць даволі проста. Прыём спрыяе фарміраванню ўмення лагічнаму і паслядоўнаму выкладу тэксту, садзейнічае арганізацыі самастойнай вучэбна-пазнавальнай дзейнасці вучняў. Выкарыстоўваючы на сваіх уроках дадзены прыём, я заўважыла станоўчыя вынікі: вучні лагічна і паслядоўна пераказваюць тэкст, перадаюць яго логіку і кампазіцыю, ён станоўча ўплывае на ўзбагачэнне слоўніка вучняў, а таксама спрыяе самастойнай вучэбна-пазнавальнай дзейнасці вучняў.
У ходзе дадзенага практыкуму настаўнікі беларускай мовы і літатуры прааналізуюць умовы выкарыстання на ўроках беларускай мовы прыёму “Віртуальны пакой”, сумесна выканаюць прапанаванае заданне, абмяркуюць  магчымасці эфектыўнага выкарыстання дадзенага прыёму на ўроках беларускай мовы для фарміравання камунікатыўных уменняў вучняў, а таксама арганізацыі самастойнай вучэбна-пазнавальнай дзейнасці вучняў.
 Практыкум 

 “Проста аб складаным, або Выкарыстанне прыёму “Віртуальны пакой” на ўроках беларускай мовы як сродку фарміравання камунікатыўных уменняў  і арганізацыі самастойнай вучэбна-пазнавальнай дзейнасці вучняў”

Мэта правядзення практыкуму: стварэнне ўмоў для развіцця педагагічнага майстэрства ўдзельнікаў практыкуму шляхам абмену вопытам у ходзе прафесійнага ўзаемадзеяння.   
Задачы:

1)
стварыць умовы для фарміравання матывацыйнай падрыхтаванасці ўдзельнікаў практыкуму да работы над тэмай;

2)
азнаёміць удзельнікаў практыкуму з прыёмам “Віртуальны пакой”;

3)
стварыць спрыяльныя ўмовы для самарэалізацыі ўдзельнікаў і стымулявання і арганізаваць практычную дзейнасць удзельнікаў па прымянні ўменняў, накіраваных на фарміраванне камунікатыўных уменняў і арганізацыю самастойнай вучэбна-пазнавальнай дзейнасці вучняў;

4)
садзейнічаць усведамленню ўдзельнікамі значнасці атрыманага вопыту.

Абсталяванне: камп’ютар; раздатачны матэрыял (клей, аркушы паперы А4, малюнкі з выявамі прадметаў хатняга інтэр’’еру).
Працягласць: 30 хвілін.

Мэтавая група: настаўнікі беларускай мовы і літаратуры.

Ход практыкуму
I. Уводная частка.
Задача:  псіхалагічная гатоўнасць удзельнікаў да заняткаў.

Вядучы. Добры дзень, паважаныя калегі! Я вельмі рада вас вітаць! (Вядучы прадстаўляецца). Тэма нашага практыкуму – “Проста аб складаным, або Магчымасці пераказу ў фарміраванні камунікатыўных уменняў і арганізацыі самастойнай вучэбна-пазнавальнай дзейнасці вучняў”.
Прыём “Букет”

 Шаноўныя калегі, сёння на вуліцы пахмурна. Сонца ўжо даўно нам не ўсміхалася. Я прапаную ўзняць настрой і ўпрыгожыць наш пакой кветкамі. Для гэтага мы з вамі складзём букет. Вы спытаеце: дзе мы возьмем зараз кветкі? А кветкамі будзем мы з вамі. Я прапаную вам выбраць з прапанаваных кветак адну (назваць, якая вы кветка) і адным прыметнікам растлумачыць свой выбар. Напрыклад, я рамонак, бо сонечная! (Усе па чарзе выбіраюць кветку. (На адваротным баку карткі з кветкай пазначаны нумар групы). Удзельнікі  дзеляцца на групы ў адпаведнасці з нумарам карткі). У нашым пакоі адразу стала цяплей і весялей, бо зацвілі кветкі, а на вашых тварах – усмешкі. А зараз з гэтым добрым настроем мы пачнём працаваць. 
Удзельнікі знаёмяцца, уступаюць у дыялог, мабілізуюцца на работу.

Мэтавызначэнне.

Задача: асобаснае мэтавызначэнне, выяўленне чаканняў  удзельнікаў практыкуму.

Вядучы. Выберыце з прапанаванага спісу тры  задачы, якія вы  лічыце найбольш актуальнымі падчас нашых заняткаў. (Прыём “Зрабі выбар”). Агучце іх і прымацуйце да дошкі.

Задачы:

1. пагутарыць з калегамі;

2. сумесна выканаць прапанаванае заданне і ацаніць магчымасці яго выкарыстання;

3. азнаёміцца з прыёмам “Віртуальны пакой”;

4. атрымаць задавальненне ад сумеснай працы;

Прадстаўнікі кожнай групы агучваюць задачы, чакаемыя вынікі і прадстаўляюць іх. (Вывешваюць на дошку).

Вядучы. Для сябе я таксама паставіла задачы і мяркую, што ў канцы нашых заняткаў вы: 

1) даведаецеся пра прыём “Віртуальны пакой”; 

2) вызначыце магчымасці выкарыстання дадзенага прыёму;
3) зможаце яго выкарыстоўваць на сваіх уроках. 
II. Асноўная частка.
Задача: усведамленне ўдзельнікамі зместу прапанаванага матэрыялу, пазнавальная актыўнасць удзельнікаў. 

· Тэарэтычны блок

Апытанне:

1. Ці ведаеце вы такі прыём, як “Віртуальны пакой”?

2. Як вы разумееце гэта паняцце?

3. Ці з’яўляецца, на вашу думку, гэты прыём эфектыўным для развіцця камунікатыўных уменняў і арганізацыі самастойнай вучэбна-пазнавальнай дзейнасці вучняў на ўроках беларускай мовы?

Вядучы. Мая галоўная задача – азнаёміць вас з прыёмам “Віртуальны пакой” і даказаць эфектыўнасць яго выкарыстання для фарміравання камунікатыўных уменняў і арганізацыі самастойнай вучэбна-пазнавальнай дзейнасці вучняў.
    Не сакрэт, што сучасныя дзеці і падлеткі аддаюць перавагу камунікацыі праз лічбавыя носьбіты, выкарыстоўваючы найперш візуальную інфармацыю. Многія з іх, на жаль, чытаюць мала твораў мастацкай літаратуры, маюць бедны слоўнікавы запас, не могуць правільна і паслядоўна выкладаць свае думкі, з цяжкасцю  пераказваюць змест параграфа, тэкст прачытанага твора. 

Чаму ў дзявятым класе адбылася змена формы экзамену і дыктант быў заменены пераказам? Мяркую, што такая форма, як пераказ, спрыяе фарміраванню камунікатыўных уменняў вучняў. Акрамя таго, пераказ на ўроках мовы дапамагае вучням авалодаць агульнаадукацыйным (метапрадметным) уменнем, якое патрэбна ім на ўсіх уроках, а таксама ў жыцці: пераказ зместу матэрыялу ў падручніку, прачытанай кнігі, прагледжанага кінафільма і г. д. Існуюць розныя  прыёмы фарміравання навыкаў звязнага маўлення. Адным з іх з’яўляецца  прыём “Віртуальны пакой”. 

“Віртуальны пакой”. Вучням прапануецца самастойна стварыць пакой, які складаецца з элементаў прачытанага тэксту, наклеіць іх усе на ліст фармату А4. Сутнасць прыёму заключаецца ў тым, што запамінальныя адзінкі інфармацыі трэба мысленна расстаўляць у пакоі ў строга вызначаным парадку, каб хутка ўспомніць тэкст і пераказаць яго. 
Дадзены прыём выкарыстоўваю ў асноўным на ўроках беларускай мовы ў 5 – 6 класах (калі праца вядзецца з невялікім па аб’ёме тэксце і патрэбна выпрацоўваць навыкі звязнага маўлення)  пры розных відах навучальных пераказаў, практыкаванняў і асобных заданняў.  

· Практычны  блок

Мэта: практычнае выкарыстанне прыёма. 
Вядучы. А зараз прапаную звярнуцца да практычнай часткі і выканаць заданне, якое я выкарыстоўваю на сваіх уроках. Перад вамі знаходзіцца картка з тэкстам (Дадатак 1) і малюнкі прадметаў хатняга інтэр’еру, назвы якіх знаходзяцца ў тэксце. Прачытайце ўважліва тэкст, падкрэсліце ў тэксце назвы прадметаў хатняга інтэр’еру.  Наклейце малюнкі, на якіх размешчаны прадметы хатняга інтэр’еру, на ліст фармату А4 у тым парадку, як яны размяшчаюцца ў тэксце. Перакажыце тэкст. 
Удзельнікі атрымліваюць карткі з тэкстам, малюнкі, выконваюць заданне і прадстаўляюць (пераказваюць тэкст).
Магчымы варыянт прадстаўлення работы.

V. Заключная частка. 

Задача: асэнсаванне значнасці матэрыялу, прапанаванага настаўнікам

 Вядучы. Паважаныя калегі! Давайце сумесна падвядзём вынікі.

Ці садзейнічае прымяненне прыёму “Віртуальны пакой” фарміраванню камунікатыўных уменняў і арганізацыі самастойнай вучэбна-пазнавальнай дзейнасці вучняў на ўрока беларускай мовы? У чым гэта, на вашу думку, выяўляецца? Ці будзеце прымяняць дадзены прыём на сваіх уроках? Давайце зробім гэта ў выглядзе кластара. У вас на сталах ляжаць каляровыя палоскі паперы. Напішыце на іх вашы меркаванні. (Складанне кластара).

Паважаныя калегі, вялікі дзякуй за плённую  працу! Спадзяюся, што для вас яна была карыснай. 

Дадатак 1

Беларуская хата

Хата – традыцыйны тып жылля сельскіх жыхароў. У Беларусі хаты будавалі з хвоі і елкі. Крылі хаты саломай, чаротам, гонтамі. 

Інтэр’ер хаты традыцыйна строгі. Кут каля дзвярэй займала печ, кут насупраць печы называўся покуццю. Покуць – найбольш шаноўнае месца ў хаце. На покуці развешвалі абразы, убраныя ўзорнымі ручнікамі, пучкі асвечаных у царкве жытнёвых каласоў і траў. На покуце стаяў стол, услоны. Уздоўж глухой сцяны рабіліся палаці з дошак, палок, на якіх спалі. Каля сцяны з вокнамі – шырокія лавы.  (Паводле Беларускай энцыклапедыі).
